
Avslag på søknad om dispensasjon frå LNFR - føremålet for 
oppføring av fritidsbustad - gbnr 25/14 Tveit nedre

Administrativt vedtak. Saknr: 1032/23
Tiltakshavar: Ola Leinebø
Søknadstype: Søknad om dispensasjon  etter plan- og bygningslova (pbl.) § 19-1

VEDTAK
Med heimel i plan- og bygningslova § 19-2 vert det ikkje gjeve dispensasjon frå 
arealføremålet LNFR for oppføring av fritidsbustad på gbnr. 25/14, samt etablering av 
tilkomstveg over gbnr. 25/3.

Grunngjeving går fram av saksutgreiinga.

SAKSUTGREIING
Tiltak
Saka gjeld søknad om dispensasjon frå arealføremålet LNFR for framtidig oppføring 
av fritidsbustad på 100 m2, samt tilkomstveg over gbnr. 25/3.

Det vert elles vist til søknad motteken 15.08.2023. 

Sakshandsamingsfrist
Søknaden var komplett då han var motteken. 
Fristen er 05.12.2023.

Planstatus
Eigedomen ligg i uregulert område innanfor det som i kommunedelplanen for Lindås 
2019-2031 sin arealdel er definert som LNFR. I tillegg ligg eigedomen innanfor 
omsynssone H510 landbruk. 

Dispensasjon
Tiltaket krev dispensasjon frå arealføremålet LNFR:

Det er søkt dispensasjon med slik grunngjeving: 

Uttale frå anna styresmakt
Det er henta inn slik uttale frå Statsforvaltaren i Vestland den 13.09.2023: 

Det er henta inn slik uttale frå Landbruksavdelinga i Alver kommune den 25.09.2023: 

Nabovarsel
Tiltaket er nabovarsla.

Det ligg føre slik merknader frå eigar av gbnr. 25/3 ved brev av 26.07.2023: 

Det ligg føre slik merknader frå eigar av gbnr. 25/12 ved brev av 05.08.2023: 

Ansvarleg søkjar har kommentert nabomerknad ved brev datert 14.08.2023. 
Ansvarleg søkjar opplyser at: 

Plassering
Plassering av tiltaket er vist i situasjonsplan journalført motteke 15.08.2023.

Vatn og avløp (VA)
Det er ikkje teke stilling til VA i denne saka.

Tilkomst, avkøyrsle og parkering
Det er ikkje teke stilling til tilkomst, avkøyrsle og parkering i denne saka.

Terrenghandsaming
Situasjonsplanen viser uteopphaldsareal, tilkomst og parkering.

VURDERING
Generelt om dispensasjon 

Det er to vilkår som begge må vere oppfylt for at kommunen skal kunne gje 
dispensasjon. For det første må dei omsyna som ligg bak føresegna det dispenserast i 
frå ikkje verte vesentleg tilsidesett. For det andre må fordelane ved å gje 
dispensasjon vere klart større enn ulempene, etter ei samla vurdering.

I tillegg kan ikkje kommunen gi dispensasjon dersom omsyna bak lovas formålsregel 
eller nasjonale eller regionale interesser blir vesentleg tilsidesett.

Ved dispensasjon frå planar skal det leggjast særleg vekt på nasjonale og regionale 
rammer, og det bør ikkje gjevast dispensasjon frå planar når ei direkte råka statleg 
eller regional styresmakt har gjeve negativ uttale til søknaden. 

Ved dispensasjon frå lov og forskrift skal det leggjast særleg vekt på dispensasjonen 
sine konsekvensar for helse, miljø, tryggleik og tilgjenge.

Dispensasjon frå LNF-føremålet
Vurdering av omsynet
Det går fram av pbl §11-7 nr.5 at arealføremål LNFR syner til tiltak som er naudsynte 
for landbruk og reindrift og gardstilknytt næringsverksemd basert på garden sitt 
ressursgrunnlag. 

Vidare går det fram av Ot.prp.nr.32 (2007-2008) s.215 at arealføremålet dekkjer 
områder som skal nyttast til å sikre landbruksproduksjon, eller bli liggjande som 
naturområde med spesiell betyding for friluftslivet. Dette er areal som i det 
vesentlege skal vere ubygd, eller berre bygd ut i tilknyting til landbruk og reindrift.

Denne eigedomen ligg også innanfor omsynssone landbruk, som representerer dei 
mest verdifulle landbruksareala i tidlegare Lindås kommune. I dette området skal det 
takast særleg omsyn til dyrka mark og kulturlandskapet.

I grunngjevinga har advokat Solberg-Leinebø vist til at eigedomen vart utskilt som 
hyttetomt i 1943, og at å avslå ein dispensasjonssøknad vil vere lovstridig. Kommunen 
er ikkje einig i dette, ettersom arealbruken vert fastsett, med juridisk binding, då 
kommunedelplanen vart rullert i 2019, og skal vurderast etter dagens nasjonale og 
kommunale føringar.

Det vert vidare vist til at eigedomane rundt 25/14 er bebygd og bebudd, noko som 
talar for å gje dispensasjon, samt at samfunnsdelen til kommuneplan for Alver ynskjer 
å legge til rette for spreidd busetting i bygdene. 

Som landbruksavdelinga påpeikar, så ville det i eit samfunnsperspektiv vore meir 
fornuftig at det vart bygd eit bustadhus på denne tomten ettersom det er lite 
hensiktsmessig å blande fritidsbustad med bustadhus då desse to gruppene generelt 
har ulike interesser knytt til m.a. landbruk. Vidare er også kommuneplanen sin 
samfunnsdel for Alver kommune sin framtidsvisjon at kommunen skal ha «attraktive 
senter og levande bygder og grender». Denne visjonen er knytt til bustad, og ikkje 
fritidsbustad. I planprogrammet til arealdelen er også essensen at det er lite fokus på 
fritidsbustader i Alver; måla er knytt til Alver som ein bukommune.

Utifrå NIBIO gardskart kan vi sjå at eigedomen er registrert som produktiv skog, og at 
tomten grensar mot anna frådelt tomt og skog. Tilkomstvegen til eigedomen er delvis 
lagt langs slåttemark og innmarksbeite. Sjølv om dette arealet i dag ikkje nyttast i 
samsvar med arealføremålet, må den faglege vurderinga av at det kan ha 
potensiale for landbruksdrift i framtida til leggjast vesentleg vekt. Særleg sett i 
samanheng med at det i kommunedelplanen ikkje er opna for at det skal byggjast 
på dyrka eller dyrkbar mark, samanhengande innmarksbeite eller på 
samanhengande skogsområde av høg bonitet, jf. føresegn 3.4.2.

Forvaltningspraksis i kommunen er at ein er restriktiv med å gje dispensasjon i LNFR-
område for oppføring av fritidsbustad, då dette er klart  i strid med arealføremålet, 
samt at samfunnsdelen til kommuneplanen legg opp til at Alver skal vere ein 
bukommune.

Det er administrasjonen si vurdering at omsynet bak LNFR-føremålet vert sett 
vesentleg til side dersom det blir gitt dispensasjon i denne saka.

Når omsynet bak arealføremålet vert sett vesentleg til side er det ikkje grunnlag for å 
vurdera om fordelane ved å gje dispensasjon er større enn ulempene. Vilkåra for å 
gje dispensasjon for oppføring av fritidsbustad ikkje oppfylt.
Søknad om dispensasjon vert avslått.

Nabomerknad
Merknad frå eigar av gbnr. 25/3, går m.a. på at etablering av tilkomstveg over 
denne eigedomen vil vere negativt for gardsdrifta, nå og framtidig, at eksisterande 
privat veg ikkje er bygd for meir trafikk og at ein dispensasjon og framtidig bygging 
av fritidsbustad, vil forringe verdien av garden.
Som nemnt over er kommunen einig med at tilkomstveg over 25/3, vil vere negativt 
for gardsdrifta. Når det gjeld svekking av verdien på garden, er det uttrykkeleg uttalt 
frå landbruksavdelinga at «det er viktig med store samanhengande areal utan 
infiltrasjon av anna arealbruk, for det er det som best kan gje grunnlag for økonomisk 
drift. I område rundt tomten har tidlegare frådelingar, vegar, m.m. redusert 
landbruksverdien».

Kommunen tek merknaden til følgje.

Merknad frå eigar av gbnr. 25/12, gjeld mykje det same som frå eigar av 25/3, samt 
at de er uheldig at det oppførast fritidsbustad i område der det er heilårsbustader og 
problematikken rundt vegstandarden og auka trafikk.
Til denne merknaden viser kommunen til dispensasjonsvurderinga der mykje av dette 
er vurdert.

Kommunen tek merknaden til følgje.

Vurdering etter naturmangfaldslova

Kommunen har mellom anna sjekka det aktuelle arealet i www.naturbase.no og 
www.artsdatabanken.no og nytta rettleiing frå Statsforvaltaren. Kommunen kan ikkje 
sjå at tiltaket vil kome i konflikt med naturmangfaldslova. 

Regelverk
 Dispensasjon er søknadspliktig etter pbl § 19-1.  
 Nabo og gjenbuarar skal ha varsel om tiltak i samsvar med plan- og 

bygningslova § 21-3.
 Krav om tilgang til vatn og avlaup finn du i plan- og bygningslova §§ 27-1 og 

27-2. 
 Krav til tilkomst til offentleg veg finn du i plan- og bygningslova § 27-4. 
 Alle tiltak etter pbl skal ha gode visuelle kvalitetar i samsvar med pbl §§ 29-2, jf. 

29-1.
 Krav til avfallsplan følgjer av byggteknisk forskrift (TEK) § 9-6.
 Krav til skildring av miljøsanering følgjer av TEK § 9-7.
 Kommunen kan gi dispensasjon med grunnlag i pbl § 19-2 andre ledd, men 

bør ikkje gi dispensasjon når ei direkte råka statleg eller regional styresmakt har 
gjeve negativ uttale til søknaden, jf. pbl § 19-2 fjerde ledd. 

 Kommunen kan setje vilkår for ein dispensasjon, jf. Ot.prp. nr. 56 (1984-85) s 
102.

 Kommunen skal ikkje ta stilling til  privatrettslege tilhøve, jf. pbl § 21-6. 
 Tiltaket må ikkje kome i konflikt med prinsippa i §§ 8-12 i naturmangfaldlova. 

Mynde
Saka er handsama og avgjort administrativt i medhald av delegert mynde, jf. 
kommunelova § 5-3, 3.ledd og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). 
Vedtaket kan klagast på til kommunen, jf. fvl. §§ 28-36. Klagefristen er 3 veker frå 
melding om vedtak er motteke. Det er nok at klagen er postlagt innan fristen går ut. 
Klagen skal sendast skriftleg til kommunen. I klagen skal det gå fram kva det vert 
klaga på i vedtaket, og kva endringar ein ønskjer. Klagen skal grunngjevast. 

Føretak som har fått avslag på søknad om ansvarsrett har særskilt rett til å klage over 
dette vedtaket.

Før det kan reisast søksmål om vedtaket er gyldig eller krav om erstatning, må høve til 
å klage på vedtaket vere nytta fullt ut, jf. fvl. § 27b. 

Ved all vidare kontakt i denne saka, ver venleg og referer til saknr.: 23/6086

Med vennleg helsing
Alver kommune

http://www.naturbase.no/
http://www.artsdatabanken.no/

Hanne Marie Evensen Are Frøysland Grande
Rådgjevar Avdelingsleiar

Dette dokumentet er elektronisk godkjent og har difor ingen signatur.

Vedlegg:
Situasjonsplan 25/14 Alver Kommune 

Mottakarar:
Advokat 1 As Postboks 603 

Sentrum
4003 STAVANGER

Ola Leinebø Muségata 99 4010 STAVANGER


